
10 Oktober 2008
      

1.  Kerkhereniging


Beste Kollegas,
Nogmaals dankie vir elkeen wat tot nou toe gereageer het op die afgelope gebeure oor kerkhereniging.  

Die reaksies (32 eposse tot vandag toe en 14 kollegas wat kom kuier het) wissel van “ons het mos gesê dat ons die VGK nie kan vertrou nie” tot “julle moes geluister het toe ons gevra het dat die kerk vinniger moet beweeg!”

’n Paar opmerkings hieroor:

· Elke bydrae is belangrik.  Ek het nie beleef dat ons besig is om slagordes teen mekaar op te stel (die vir en die teen) nie, maar dat ons besig is om die verskillende vlakke van die gesprek baie eerlik te belig. 

· Almal beklemtoon die belangrikheid van die gesprek.   Alhoewel die invalshoeke radikaal verskil het van “ons moet Belhar onvoorwaardelik aanvaar” tot “die Algemene Sinode moet onmiddelik alle gesprekke oor strukturele eenheid stop” het niemand die wesenlike dringendheid van die versoeningsgesprek bevraagteken nie.  Dit het my baie moed gegee. 
· Ons taak is nie om die skuldiges uit te wys nie.  Dit is baie (ge)maklik, maar ‘n oorvereenvoudiging om nou byvoorbeeld die skuld op uitsigloosheid by die leierskap, Piet Strauss se groeteboodskap, politiekery by die VGK of rassisme by die lidmate te plaas.   Dit is net baie, baie meer kompleks as dit.  Ons gaan nie vorder deur nou eenvoudige antwoorde te probeer gee nie, maar sal eerder in die gees van die luisterseisoen die regte vrae moet begin vra soos: “w moet ons agter die woede van die VGK hoor?” en “waarom het die meerderheid lidmate, selfs dié in die Kaap, so negatief in die konsultasieproses gereageer?” 
· Ons ruimtes moet nie verkeerd vertolk word nie.  Die feit dat ons ruimte skep vir ’n verskeidenheid van sieninge moet nie vertolk word as ’n eindelose kom-ons-bly-wag-vir-mekaar nie, maar as ’n dringende uitnodiging dat ons almal saam, met ons hoop en vrese, in die ruimte voor die troon van die Here moet gaan staan.
Die pad vorentoe:

         Die streeksmoderators ontmoet volgende Dinsdag die moderatuur van die ASM vir ’n indringende gesprek;

         Ons hoop om volgende Vrydag by die SDR ’n eerste verslag van die taakgroep op die tafel te hê.

Ek sluit vir jou die verklaring van die moderatuur van die ASM in, asook ’n interresante artikel oor die proses soos dit in ‘n oorsese ekumeniese tydskrif verskyn het. [Aangeheg onder "Bylaes" hieronder: Alla Boesak - artikel 8 Okt 2008.doc;  Verklaring - Moderatuur ASM - Groeteboodskap 3 Okt 08.doc]
Hartlike groete

Johan Pienaar



2.  Lente-Ekspo
Die Taakspan Vrouebelange bied op Saterdag 18 Oktober 2008 om 09:00 by NG Overkruin weer 'n wonderlike geleentheid aan vir gemeentes om hul lidmate se gawes te ontgin en verder te ontwikkel - daar gaan 4 tema-besprekings aangebied word.  Dr Johann Symington gaan optree as spreker en die tema is "God se Gees herstel / vernuwe / verras!"  
>>  Spesiale versoek:  Afgevaardigdes van Zimbabwe woon ook die Ekspo by.  Indien dit moontlik is sal ons dit waardeer as julle nie-bederfbare produkte [bv  meel, mieliemeel, sout, seep, tandepaste, toiletpapier, sanitêre benodighede, sjampoo, blikkieskos, pakkieskos ens.] kan saam bring vir hulle om terug te neem. Produkte moet verkieslik in klein maat wees omdat dit makliker verdeel word tussen die mense.
 

3.  Onderwysersdag
Dit was Sondag, 5 Oktober 2008 internasionale onderwysdag. Dit het in die skoolvakansie geval daarom wil ons graag 'n beroep op gemeentes doen om op Sondag 12 Oktober spesiaal aan onderwysers aandag te gee. 
 

Soos ons reeds weet verlaat bykans 17 000 onderwysers elke jaar die beroep en maak daar jaarliks sowat 'n te kort van 400 Afrikaanse onderwysers hulle studies klaar . Dit is 'n geleentheid om die beroep onder die aandag van ons gemeente se jongmense te bring. 
Daar is verskillende moontlikhede om dit te doen, van slegs voorbidding tot om iets vir die onderwysers van die skool aan te bied. Hier volg 'n paar voorstelle:

*Hou 'n saalbyeenkoms waar op 'n besonderse wyse erkenning gegee word aan onderwysers vir wat hulle in u skool, gemeenskap, die RSA en die wêreld doen vir opvoeding en gemeenskapsdiens;

*  Reël dat vir elke onderwyser 'n blommetjie aangesteek word of 'n klein geskenkie ontvang;

*  Versoek die beheerliggaam / ouer-onderwysersvereniging om gedurende pouse 'n lekkerny voor te sit en die personeel te bedank vir hulle diens.

*  Neem die personeel uit vir ete; en/of

*  Soos reeds gestel, het Onderwysersdag vanjaar op 'n Sondag geval.  Derhalwe word skoolhoofde versoek om in elke gemeenskap met die plaaslike leraars van al die kerkdenominasies in u dorp/stad in verbinding te tree en te versoek dat dit oorweeg sal word om gedurende die erediens van 12 Oktober spesiale aandag aan onderwysers te gee.
 

4.  Bybelmedia-nuus
Die week se nuusbrief fokus op bedieningshulpmiddelle en die gesinstydskrif: LIG.  
5.  Boekbekendstellings
>>  Simfonie van Begenadigdes - ‘n Christelike roman met homoseksualiteit as tema, deur Cules Hammann, is onlangs in Pretoria bekend gestel. Die roman word beskryf as ‘n verhaal van hoop vir randmense en is deur Biblaridion uitgegee. Dit kan direk van die skrywer by 072 223 4563 bestel word. Meer besonderhede is op die webtuiste www.biblaridion.co.za  te sien. 
6.  Pastorale beradingskursusse
Prof Wentzel Coetzer het laat weet van twee kursusse wat deur die Noordwes Universiteit se Praktiese Teologie aangebied word:
>>  Die wisselwerking tussen liggaam, gees en emosies:  25 Oktober 2008
>>  Hospitaal Pastoraat:  22 November 2008
Vir meer inligting oor die kursusse asook kontakbesonderhede lees die aangehegte dokument onder "Bylaes" hieronder.
 

BYLAES

Anti-apartheid cleric Boesak set to return to S. African politics

Ecumenical News International

Daily News Service

8 October 2008

By Peter Fabricius

Johannesburg, 8 October (ENI)--South African church cleric Alan Boesak is on the verge of giving up his church positions and returning to a leadership role in politics.

Boesak, a leader of the anti-apartheid movement in the 1980s, was sidelined by his organization, the now-ruling African National Congress, in the 1990s after becoming embroiled in an extramarital affair and a corruption scandal. He served one year in jail after being convicted of fraud.

Boesak is currently moderator of the Cape synod of the Uniting Reformed Church, one of several groups of the Reformed Church, which is still divided in South Africa on race lines almost 15 years since the country held its first universal suffrage elections after the end of apartheid.

Boesak indicated on 3 October that he would resign his church positions after he had earlier been accused during a synod debate of abusing the 1986 Belhar Declaration, which condemns all forms of discrimination, and which Boesak said his own church was misusing against homosexuals.

His likely departure from church leadership coincides with the worst crisis in the ANC since it took power in 1994. The party first ousted Thabo Mbeki as its president in December 2007, replacing him with Jacob Zuma, and then in September pressured Mbeki to resign as president of South Africa.

This has caused deep divisions within the ANC, and this week a breakaway faction of Mbeki sympathisers is expected to form a new party.

In an interview with Independent Newspapers on 7 October, Boesak revealed he was engaged in talks to mount a new coalition of religious, community and youth organizations along the lines of the United Democratic Front that he helped launch in 1983 to oppose the apartheid government, and which acted as the ANC, which was a banned movement at the time.

He also said people behind plans to launch a breakaway party spearheaded by disaffected ANC leaders had approached him. "Some of those people have come knocking on my door, and I have said I will listen to what they have to say," said Boesak, "but I do not think people who have been involved in the dominant party for the past 15 years can regain the trust of the community."

Boesak said his proposed civil society coalition was needed to force politicians to heed the will of the people. He also noted that the "over hasty" decision to disband the UDF in 1991 was the "biggest mistake" because it saw South Africans who had fought to end apartheid hand over power to ANC leaders who had spent most of their time in exile.

"They came with a different experience, a different view and a totally different set of values but we were too afraid to say anything," said Boesak.

Civil society "took a back seat", and put its trust, which has since been betrayed, in the ANC, said Boesak. "The churches were silent when it came to speaking critically about whether government was doing the right thing … I think the time has come for civil society to realise that too much power was given to the politicians."

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

3 Oktober 2008


VERKLARING VAN DIE MODERATUUR VAN DIE NG KERK TOV GEBEURE BY DIE ALGEMENE SINODE VAN DIE VGKSA

Die Moderatuur van die NG Kerk het op 3 Oktober 2008 vergader tov die gebeure by die Algemene Sinode van die VGKSA te Hammanskraal. Die Moderatuur het die volgende besluit:

1. Die Moderatuur wens die nuwe leierskap van die VGKSA geluk met hulle verkiesing.  Die situasie in ons land verg besondere leierskap en profetiese waagmoed en ons bid dat die Gees self hulle toerus met alles wat nodig is om dit te doen.  Ons erken dat ons nie sonder mekaar ’n geloofwaardige getuienis kan lewer nie en bid veral dat die leierskap van al vier die kerke in die familie op ’n besondere wyse leiding sal ontvang om opnuut die ideaal van groter sigbare en strukturele kerkeenheid tussen al vier die kerke met entoesiasme na te streef, en ons verbind ons daartoe.

2. Ons bedank die uitredende leierskap van die VGKSA vir die pad wat ons saam met hulle kon loop.  Ons is diep onder die indruk van hulle opoffering en toewyding aan die saak van groter eenheid en het hulle ervaar as gawes aan die VGKSA, die NG Kerk en die ekumeniese gemeenskap. Hoewel gesprekke nou opgeskort is, is ons diep oortuig dat die verhoudings wat gebou is en die groei in onderlinge liefde tog in die toekoms vrug sal dra. 

3. Die Moderatuur het prof Piet Strauss versoek om belangrike sake in sy groeteboodskap aan te raak.  Ons is baie jammer dat die groeteboodskap wat toe namens die NG Kerk deur prof Piet Strauss gebring is, die spanning tussen die VGKSA en die NGK vergroot het. Ons aanvaar verantwoordelikheid daarvoor en teken onvoorwaardelik verskoning teenoor die Algemene Sinode van die VGKSA in die algemeen en prof Thias Kgatla in die besonder aan. Ons het ook kennis geneem dat prof Strauss ’n skriftelike verskoning aan die vergadering ingedien het. Ons het verder ook kennis geneem van die besluite wat die VGKSA oor die saak geneem het. Die hele aangeleentheid sal volledig by die komende vergadering van die Algemene Sinode van die NG Kerk se Moderamen op 3-5 November 2008 hanteer word.

4. Ons besef dat die spanning oor die groeteboodskap en die daaropvolgende gebeure in die vergadering ons noop om in die lig van Matt 5:23&24 te versoek dat die Moderatuur van die VGKSA  die Moderatuur van die NG Kerk ontmoet.  Ons  respekteer die VGKSA se besluite oor voortgesette gesprek met die Algemene Sinode van die NG Kerk, en rig hierdie versoek nie om dit in gedrang te bring nie maar uit en uit omdat ons oordeel dit is uiters belangrik is om “vrede te maak.”   

5. Ons bely ons onvermoë om uit eie krag die koninkryk van God te dien en bid om besondere leiding sodat  die gesprekke oor hereniging te hervat kan word. Ons spreek die hoop uit dat die voorgestelde bemiddelingsprosesse die gesprekke weer op dreef sal bring. 

Prof Piet Strauss

Dr Nelus Niemandt

Dr Johann Ernst

Me Rinel Hugo

Dr Kobus Gerber
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Pastorale beradingskursus: Hospitaal Pastoraat
Potchefstroom: 22 Nov 08

Prof Wentzel Coetzer

In hierdie kursus word veral gefokus op die volgende aspekte:

· Treurberading

- Tipiese roufases asook treurtake

-  Manifestasies van gekompliseerde smart

· Psigiese ervarings van die sterwende

· Die gesprek met die sterwende

· Die pastorale begeleiding van die terminale pasiënt

· Die sterwensfases

· Die sterf proses
· Persoonlike belewenisse rondom die dood asook die rouproses
Plek: Gastehuis aan linkerkant van hoofgebou van ALS-groep –

          ongeveer 2 km uit Potch op JHB pad (N12) aan linkerkant
Handleiding: te koop (opsioneel): R120
Koste: R140 (sluit in sleutelnotas)

Tyd:  08.00 – 13.00

Navrae en bespreking: 0836600409 of wentzelcoetzer@telkomsa.net (huis)  






